
Sachinandana Ashtakam

ಸಚಿನಂದನಾಷ್ಟಕಮ್

ಗೋಪೀನಾಂಕುಚಕುಂಕುಮೇನನಿಚಿತಂವಾಸಃಕಿಮಸ್ಯಾರುಣಂ
ನಿಂದತ್ಕಾಂಚನಕಾಂತಿರಾಸರಸಿಕಾಶ್ಲೇಷೇಣ  ಗೌರಂವಪುಃ ।

ತಾಸಾಂಗಾಢಕರಾಭಿಬಂಧನವಶಾಲ್ಲೋಮೋದ್ಗಮೋ ದೃಶ್ಯತೇ
ಆಶ್ಚರ್ಯಂ  ಸಖಿ ಪಶ್ಯ ಲಂಪಟಗುರೋಃ ಸನ್ನ್ಯಾಸವೇಷಂ  ಕ್ಷಿತೌ  ॥ ೧॥

ಯಃಪೂರ್ವಂ ವ್ರಜಸುಂದರೀರತಿರಸೈರುತ್ಥಾಪಿತಃ   ಪ್ರತ್ಯಹಂ 
ಕಾಲಿಂದೀಪುಲಿನೇನನರ್ತ ರಭಸಾತ್ ಶ್ರೀರಾಸಗೋಷ್ಠ್ಯಾಂ    ವಿಭುಃ ।

ಸೋಽಯಂಸಂಪ್ರತಿ  ಸರ್ವಲೋಕನಿಹಿತಪ್ರೇಮಾನುರಾಗಃ ಕಲೌ
ಪ್ರೇಮ್ಣಾ  ನೃತ್ಯತಿ  ನರ್ತಯತ್ಯಪಿ  ಜಗದ್ಭೂದೇವಚೂಡಾಮಣಿಃ  ॥ ೨॥

ವೇದಾಂತಾಗಮವೇದಶಾಸ್ತ್ರಪಟಲೀದುರ್ಗಮ್ಯಪಾದಾಂಬುಜಃ 
ಶ್ರೀಶ್ರೀನಂದಕಿಶೋರಲಾಸ್ಯಲಹರೀವಿದ್ಯೋತಕಾನುಗ್ರಹಃ      ।

ತತ್ಕಾಲಸ್ಮೃತಿಮಾತ್ರತತ್ಕ್ಷಣವಲತ್ಪ್ರೇಮಪ್ರವಾಹಾಂಬುಧಿ      -

ರ್ಭೂದೇವಾಂಗಣಾಮಂಗಲೋವಿಜಯತೇಶ್ರೀಶ್ರೀಶಚೀನಂದನಃ   ॥ ೩॥
ಮೋಹೋನ್ಮಾದರಸೇನ ಗೋಪವನಿತಾಸಿಕ್ತೇನ ವೃಂದಾವನಂ

ಯಃಪೂರ್ವಂ ಜಗದೇಕಮಂಗಲಮಲಂಚಕ್ರೇ  ಘನಶ್ಯಾಮಲಃ  ।
ಸೋಽಯಂಗೌರಹರಿಃ ಸಮಸ್ತಜಗತೀಂ  ಪ್ರೇಮ್ಣಾ  ಸಮುಲ್ಲಾಸಯನ್

ಕಾರುಣ್ಯೈಕನಿಕೇತನಂ ವಿಜಯತೇಗೌಡಾವನೀಮಂಡಲೇ ॥ ೪॥
ನೃತ್ಯಾವೇಶಮಹೋಲ್ಲಸತ್ಸುಮಧುರಪ್ರತ್ಯಂಗವೇಶೋಜ್ಜ್ವಲಂ      

ಶ್ರೀಖಂಡಾಗುರುಕುಂಕುಮಾದಿಸಹಿತಂ ಶ್ರೀಮದ್ಬೃಹದ್ವಕ್ಷಸಾ    ।
ಕರ್ಪೂರೋದ್ಭಟಪೂಗಪುಂಜವಿಲಸತ್ಪ್ರಾರಕ್ತಬಿಂಬಾಧರಂ  

ಶ್ರೀಚೈತನ್ಯಮಹಾಪ್ರಭೋರ್ವಿಜಯತೇ   ಲಾವಣ್ಯಸಾರಂ ವಪುಃ ॥ ೫॥
ಪ್ರತಪ್ತಕನಕಪ್ರಭಂ   ವಿಮಲಪೂರ್ಣಚಂದ್ರಾನನಂ

ಗಲನ್ನಯನವಾರಿಭಿಃ  ಸಪದಿ ಸಿಕ್ತಭೂಮೀತಲಮ್  ।
ಸಗದ್ಗದಗಿರಂ ಮುದಾಸಕಲದೇವಚೂಡಾಮಣಿಂ

ಶಚೀಸುತಮಹಂಭಜೇಕರುಣಸಾಗರಮೀಶ್ವರಮ್  ॥ ೬॥

ಸಚಿನಂದನಾಷ್ಟಕಮ್

ಕದಂಬಕುಸುಮೋಲ್ಲಸತ್ಪುಲಕಪುಂಜಪುಂಜೋಜ್ಜ್ವಲಂ   
ಝಲತ್ಝಲದಿತಿ  ಸ್ಖಲನ್ನಯನವಾರಿಭಿರ್ನಿರ್ಝರಮ್   ।

ವಯಂದಮದಮಾಯಿತೇಹೃದಿದರಸ್ಫುರನ್ಮಾಧುರೀ 
ಮಧೂನ್ಮದಮಹಾನಟಂ ಕಿಮಪಿಧಾಮವಂದಾಮಹೇ ॥ ೭॥

ಉಚ್ಚೈರ್ಲೋಲಭುಜದ್ವಯೇನ  ಪರಿತಃ ಸ್ವರ್ಲೋಕಮಾಹ್ಲಾದಯನ್ 
ಪ್ರೇಮ್ಣಾ  ಪೂರಿತಕಂಠಗದ್ಗದಹರಿಧ್ವಾನೈರ್ಭುವಂ  ಮೋಹಯನ್ ।

ಚಂಚತ್ಪಾದವಿಹಾರಿನೂಪುರರವೈರ್ನಾಗಾನ್ ಮುದಾಮೀಲಯನ್
ನಿತ್ಯಾನಂದಮಹಾಪ್ರಭುರ್ವಿಜಯತೇ  ಶ್ರೀಮಲ್ಲವೇಶೋಜ್ಜ್ವಲಃ     ॥ ೮॥

ಕೃಷ್ಣೋ ದೇವಃ ಕಲಿಯುಗಭವಂಲೋಕಮಾಲೋಕ್ಯ ಸರ್ವಂ
ಪಾಪಾಸಕ್ತಂ  ಸಮಜನಿಕೃಪಾಸಿಂಧುಚೈತನ್ಯಮೂರ್ತಿಃ  ।

ತಸ್ಮಿನ್ ಯೇಷಾಂನಭವತಿ ಸದಾಕೃಷ್ಣಬುದ್ಧಿರ್ನರಾಣಾಂ 
ಧಿಕ್ತಾನ್  ಧಿಕ್ತಾನ್  ಧಿಗಿತಿ ಧಿಗಿತಿವ್ಯಾಹರೇತ್  ಕಿಂಮೃದಂಗಃ ॥ ೯॥

ಇತಿ ಶ್ರೀನರಹರೀಸರಕಾರವಿರಛಿತಂ ಸಚಿನಂದನಾಷ್ಟಕಂ ಸಂಪೂರ್ಣಮ್ ।

